
eUniversity - Upute za korištenje modula za nastavno osoblje 

 
Modul za nastavno osoblje u osnovi se svodi na upravljanje sekcijom Nastava, što 

podrazumijeva sljedeće: 

1. Odabir predmeta 

2. Upravljanje predmetom 

a. Studenti na predmetu 

b. Syllabus predmeta 

c. Nastavni materijali 

d. Obavijesti 

e. Održana nastava 

f. Ispiti 

g. Zadaci 

h. Q&A 

3. Arhiva nastavnih materijala 

 

1. Odabir predmeta 

Sekciji za upravljanje predmetima se pristupa odabirom opcije Nastava sa glavnog izbornika. 

 
Klikom na „Nastava“, sistem prikazuje listu predmeta koji su dodijeljeni nastavniku, a ukoliko 

je neophodno nastavnik može listu filtrirati „otvaranjem“ naprednih filtera (pretraga predmeta 

na studijskim programima, smjerovima, nastavnim planovima). 

http://www.logos-centar.com/

Klikom na željeni predmet prikazuju se mogućnosti za upravljanje predmetom. 

 
2. Upravljanje predmetom 

a) Studenti na predmetu 

Klikom na opciju „Studenti na predmetu“ prikazuje se lista studenata koji slušaju odabrani 

predmet u odabranoj akademskoj godini. Studenti su grupisani po nastavnim planovima, a po 

želji, nastavnik studente može filtrirati na one koji su prvi put upisani, ponovce, one koji su 

položili ispit ili nisu, te na pojedinačnog studenta unosom broja indeksa, imena ili prezimena. 

Također, nastavniku je dostupna opcija ispisa studenata u PDF ili DOC formatu. 

http://www.logos-centar.com/

Za svakog studenta u listi, ponuđene su odgovarajuće akcije: 

• Zaključi ocjenu – Za evidenciju zaključne ocjene studentu (U ovoj sekciji dostupno 

samo ako je administrator odobrio. Bolja praksa je da se ocjene evidentiraju preko 

ispitnih termina, čime se ocjena povezuje sa ispitom i moguće je pratiti detaljnu 

statistiku prolaznosti po ispitima) 

• Unesi rezultate – Detaljna evidencija ostvarenih rezultata na parcijalnim dijelovima 

ispita (Evaluaciju je potrebno prethodno definisati u sklopu syllabusa predmeta) 

• Prikaži evaluaciju – Prikaz definisane evaluacije i ostvarenih rezultata 

• Detalji o studentu – Prikaz ličnih i kontakt podataka studenta, te pregled ocjena 

• Zabrani pristup ispitu – Mogućnost da se na nivou predmeta zabrani prijava ispita (npr. 

Upotrebljivo ukoliko student nije izvršio ostale obaveze prema predmet. 

Podrazumijevano, svim studentima je dozvoljen pristup ispitu) 

http://www.logos-centar.com/

Klikom na akciju „Zaključi ocjenu“ otvara se prozor za unos konačne ocjene na predmetu. Tom 

prilikom vrši se odabir nastavnika (nosioca predmeta), datum polaganja ispita, ocjena i opisna 

ocjena te zabilješka po potrebi. 

 
Klikom na akciju „Unesi rezultate“ otvara se prozor za unos parcijalnih rezultata ostvarenih na 

ispitima. Na ovom prozoru moguće je uključiti prisustvo na nastavi u konačnu ocjenu studenta, 

te formirati konačnu ocjenu od parcijalnih rezultata. Za formiranje konačne ocjene, potrebno 

je odabrati dijelove ispita koji čine konačnu ocjenu (označiti u koloni „Odaberite“ a zatim 

kliknuti na Formiraj ocjenu). 

 

 

 

 

 

 

http://www.logos-centar.com/

Klikom na akciju „Prikaži evaluaciju“ sistem će prikazati do sada ostvarene rezultate (samo 

pregled bez mogućnosti uređivanja). 

 
Klikom na akciju „Detalji o studentu“ sistem će prikazati prozor sa ličnim i kontakt podacima 

studenta, te ocjenama. 

http://www.logos-centar.com/

Klikom na akciju „Zabrani pristup ispitu“ sistem će tražiti potvrdu nastavnika, a nakon toga 

onemogućiti prijavu ispita za odabranog studenta. Također, moguće je grupno zabraniti pristup 

ispitu svim studentima, a nakon toga pojedinačno odobravati (npr. Kako studenti budu 

izvršavali obaveze na predmetu koje su preduslov za pristup ispitu). 

Pored navedenog, u ovoj sekciji sistema, moguće je ispisati ispitne prijave studentima, iako 

nije standardna praksa. Ispitne prijave se ispisuju za svaki ispit pojedinačno, putem sekcije 

ispitni termini. 

b) Syllabus predmeta 

Klikom na opciju „Syllabus predmeta“ sistem prikazuje formu za unos syllabusa, odnosno 

programa predmeta sa svim detaljima. Syllabus je moguće evidentirati direktno u sistem ili 

priložiti kao PDF dokument (potrebno je da prethodno administrator odobri opciju za upload 

syllabusa). 

Syllabus se unosi po sekcijama, krenuvši od opisnih podataka. 

http://www.logos-centar.com/

Po unosu, potrebno je izvršiti potvrdu unosa podataka klikom na dugme „Potvrdi“. 

Zatim se unose oblasti na predmetu (opcionalno). Oblasti na predmetu olakšavaju organizaciju 

nastavnih materijala, a kasnije i organizaciju pitanja za evaluaciju studenata. 

 
Nova oblast se dodaje klikom na dugme „Dodaj oblast na predmetu“, te se unosi naziv oblasti. 

Nakon oblasti, unosi se evaluacija na predmetu. Prethodno je potrebno da administrator 

fakulteta unese moguće vrste evaluacije, a nakon toga nastavnik definiše odnose između 

pojedinih dijelova ispita. 

 
Nova stavka evaluacije unosi se klikom na dugme „Nova evaluacija“. Tom prilikom bira se 

vrsta evaluacije, da li se evaluacija evidentira procentualno ili putem bodova (nije moguće 

kombinirati), te iznos bodova/procenata za odabranu vrstu evaluacije. 

http://www.logos-centar.com/

U posljednjoj sekciji syllabusa se nalazi bodovna skala koja se primjenjuje na predmetu, a ista 

se obično preuzima iz institucijskih postavki. Skalu je moguće korigovati na pojedinom 

predmetu samo ukoliko administrator sistema to dozvoli. 

Nakon unosa svih stavki syllabusa, isti je dostupan studentima i administraciji, te ga je moguće 

ispisati u PDF/DOC formatu. 

c) Nastavni materijali 

Klikom na opciju „Nastavni materijali“ prikazuje se lista nastavnih materijala na predmetu. 

Također, omogućena je detaljna pretraga materijala, dodavanje novih nastavnih materijala ili 

kopiranja nastavnih materijala iz prethodnih akademskih godina. 

 
Klikom na dugme „Novi nastavni materijal“ otvara se forma za unos novog materijala. Tom 

prilikom unose se osnovni podaci, naziv i tip nastavnog materijala a u sekciji „Dodatne 

informacije“ unose se detaljniji podaci o samom nastavnom materijalu (opcionalno). 

http://www.logos-centar.com/

Klikom na dugme „Sljedeće“ prelazi se na drugi korak na kojem se vrši upload nastavnog 

materijala. Moguće je dodati različite tipove dokumenata kao što su pdf, doc, ppt, xlx, zip, rar, 

mp4... Klikom na dugme „Potvrdi“ nastavni materijal se pohranjuje i postaje dostupan 

studentima za pregled i preuzimanje. 

Ukoliko se vrši kopiranje nastavnih materijala iz prethodnih akademskih godina, potrebno je 

kliknuti na dugme „Kopiraj nastavne materijale“. Tom prilikom prikazuje se prozor za odabir 

akademske godine iz koje se vrši kopiranje, zatim se biraju željeni materijali za kopiranje te 

klikom na dugme „Kopiraj“ materijali se prenose u trenutnu akademsku godinu. 

 
Također, za svaki nastavni materijal su dostupne sljedeće akcije: 

• Detalji – Prikaz informacija o nastavnom materijalu uz mogućnost preuzimanja 

• Izmijeni – Izmjena nastavnog materijala (organizovana na isti način kao i unos) 

• Preuzmi – Direktno preuzimanje nastavnog materijala 

• Preuzimanja – Pregled ko je od studenata preuzao nastavni materijal 

• Obriši – Brisanje nastavnog materijala trajno 

• Deaktiviraj – Deaktiviranje nastavnog materijala (nedostupno studentima) uz 

mogućnost ponovnog aktiviranja 

http://www.logos-centar.com/

d) Obavijesti 

Klikom na opciju „Obavijesti“ prikazuje se lista obavijesti na predmetu. Također, omogućena 

je detaljna pretrga obavijesti te unos nove obavijesti. 

 
Klikom na dugme „Nova obavijest“ otvara se forma za unos obavijesti. Unos obavijesti je 

podijeljen u dva koraka. Na provom koraku unose se osnovni podaci kao što su naslov, 

podnaslov, tip vijesti, ukratko i detaljan tekst obavijesti, dok su na drugom koraku prilozi tj. 

mogućnost dodavanja dokumenata i slika uz obavijesti (opcionalno). 

 

http://www.logos-centar.com/

Klikom na dugme „Sljedeće“ prelazi se na naredni korak za dodavanje priloga (opcionalno), 

dok se klikom na dugme „Potvrdi“ obavijest pohranjuje i postaje dostupna studentima na 

predmetu. 

Za svaku vijest dostupne su sljedeće akcije: 

• Detalji – Prikaz vijesti 

• Izmijeni – Izmjena vijesti koja je organizovana na isti način kao i unos 

• Istakni na početnoj – Mogućnost da se obavijest istakne na vrh (druge obavijesti ne idu 

ispred) 

• Obriši – Trajno brisanje obavijesti 

• Deaktiviraj - Deaktiviranje obavijesti (nedostupno studentima) uz mogućnost 

ponovnog aktiviranja 

e) Održana nastava 

Klikom na opciju „Održana nastava“ prikazuje se lista održane nastave na predmetu. Nastavu 

je moguće filtrirati u zavisnosti od tipa nastave: predavanja, vježbe, ostalo... Također, postoji 

opcija za ispis održane nastave na predmetu u PDF ili DOC formatu. 

 
Klikom na dugme „Nova nastava“ otvara se prozor za evidenciju nove održane nastave. Tom 

prilikom unose se osnovni podaci o održanoj nastavi: datum i vrijeme, grupa studenata, 

nastavnik, prostorija, oblik nastave te broj sati nastave.  

http://www.logos-centar.com/

Klikom na dugme „Potvrdi“ otvara se nova forma za evidenciju prisustva na nastavi. Studenti 

iz odabrane grupe se automatski dodaje kao prisutni. Nakon toga se vrši selekcija odsutnih 

studenata te klikom na dugme „Ukloni odabrane studente sa spiska“ studenti se brišu sa liste. 

Moguće je naknadno dodati studente na nastavu, kao i za svakog pojedinačnog studenta 

korigovati broj sati prisustva. Nakon evidencije prisustva, u gornjem desnom uglu dostupna je 

opcija za ispis spiska prisutnih studenata na nastavi. 

 
Za sumaran pregled prisustva na nastavi, potrebno je na formi za pregled održane nastave 

kliknuti na dugme „Prisustvo“. Klikom na dugme prikazuje se spisak studenata sa ukupnim 

prisustvom, a rastavljanjem reda (klikom na ikonicu pored broja indeksa) prikazuje se prisustvo 

po tipovima nastave. Također, moguće je vršiti filtriranje prisustva prema različitim kriterijima 

kao i ispisati prisustvo na nastavi u PDF ili DOC formatu. 

http://www.logos-centar.com/

f) Ispiti 

Klikom na opciju „Ispiti“ prikazuju se ispitni termini za odabrani predmet. Dodatno, na ovoj 

stranici je moguće filtrirati ispitne termine ili kreirati novi „vanredni“ ispitni termin (samo u 

slučaju da je ova opcija odobrena od strane administratora). Vanredni ispitni termine mogu biti 

iskoristivi za kontrolu kolokvija, apsolventskih termina i sl. 

 
Za svaki ispitni termin su dostupne akcije: 

• Prijave – Pregled prijava i procesuiranje rezultata ispita 

• Spisak prijavljenih studenata – Brzo dohvatanje spiska prijavljenih studenata za ispit 

• Prijave za komisijski ispit – Brzo dohvatanje spiska studenata koji polažu komisijski 

Klikom na akciju „Prijave“ otvara se spisak prijavljenih studenata na odabranom ispitnom 

terminu. Po želji, nastavnik može na spisak dodati studenta upisivanjem broja indeksa, imena 

ili prezimena te klikom na pretragu (dugme sa lupom). Nakon pronalaska studenta, klikom na 

dugme „Prijavi studenta“ student se dodaje na spisak. 

http://www.logos-centar.com/

Ispitna evidencija se vodi prema sljedećim koracima: 

• Pregledati i ispisati spisak studenata prijavljenih za ispit (Ispiši kao -> Spisak 

prijavljenih studenata) 

• Održati ispit, a nakon toga u sistemu označiti ko je od prijavljenih studenata 

prisustvovao ispitu. U prvoj koloni tabele označiti studente koji su prisustvovali ispitu 

a zatim u donjem desnom uglu (ispod tabele) označiti status „Polagao“, nakon čega će 

se pojaviti opcija za označavanje brojača izlaska na ispit (podrazumijevano ova opcija 

je uključena, tj. izmjenom statusa studentu će se povećati broj izlazaka na ispit. Ovo ne 

bi trebalo biti uključeno ako se radi o parcijalnom dijelu ispita i sl.). Klikom na dugme 

„Izmijenite status“ studenti se prebacuju iz statusa „Prijavljen“ u status „Polagao“ 

(vidljivo u koloni „Status“). 

• Samo za studente kojima je izmijenjen status u „Polagao“ dostupne su akcije za unos 

rezultata (ako se vodi detaljna evaluacija) ili zaključivanje ocjene (ako se unosi konačna 

ocjena).  

• Nakon unosa rezultata ili zaključenja ocjena, vrši se ispis ispitnog izvještaja i ispitnih 

prijava (ako su ocjene konačne). 

• Klikom na opciju „Ispiši kao“ dostupne su sljedeće akcije: 

o Spisak prijavljenih studenata za ispit 

o Spisak prijavljenih studenata za komisijski ispit 

o Rezultati evaluacije – Ispitni izvještaj za parcijalni dio ispita 

o Zaključne ocjene – Ispitni izvještaj za kompletan ispit sa zaključnim ocjenama 

o Ispitne prijave – Ispitne prijave u A5 formatu sa zaključnim ocjenama 

o Ispitne prijave bez ocjena – Ispitne prijave u A5 formatu koje je moguće ispisati 

prije ispita, a nakon unosa rezultata ručno popuniti zaključne ocjene. 

Po unosu rezultata ili konačnih ocjena, te ispisom ispitnog izvještaja i ispitnih prijava, 

okončava se procedura ispitne evidencije. 

 

http://www.logos-centar.com/

g) Zadaci 

Klikom na opciju „Zadaci“ prikazuje se spisak zadataka za studente na odabranom predmetu. 

Zadatke je moguće filtrirati po tipu ili kreirati novi zadatak. 

 
Klikom na dugme „Dodaj zadatak“ prikazuje se prozor za unos zadatka za studente. Tom 

prilikom se unose osnovni podaci o zadatku kao što su naziv, tip zadatka (zadaća, seminarski 

rad i sl.), evaluacija (ako se zadatak povezuje sa evaluacijom iz syllabusa), te opis i rokovi za 

prijavu/predaju radova. Po želji, moguće je označiti da je zadatak uslov za izlazak na ispit što 

će studentu onemogućiti prijavu ispita ako isti nije završio. Uz zadatak, prelaskom na drugi tab 

moguće je upload-ovati priloge (dokument pdf/doc/xlx i sl.). 

 
Nakon evidencije zadatka, studenti se prijavljuju i predaju gotove radove. Spisak prijavljenih 

studenata i dostupnih radova je moguće pogledati klikom na akciju „Studentski radovi“, nakon 

čega se prikazuje stranica za pregled prijava i pretragu studentskih radova. 

http://www.logos-centar.com/

Za svaku studentsku prijavu u tabeli, dostupne su sljedeće akcije: 

• Detalji – Komentari na rad i prilozi 

• Ocijeni – Unos ocjena za rad 

• Obriši – Uklanjanje studentske prijave 

Pregledom i ocjenom rada okončava se procedura evidencije zadataka za studente. 

 

 

 

h) Q&A 

Klikom na opciju „Q&A“ prikazuje se spisak studentskih pitanja na odabranom predmetu. 

Pitanja je moguće filtrirati ili kreirati novo pitanje u slučaju da profesor želi postaviti i 

odgovoriti na najčešća pitanja studenata. Također, moguće je vršiti kopiranje pitanja iz 

prethodnih akademskih godina. 

 
Za svako pitanje dostupne su akcije: 

• Izmijeni odgovor – Unos odgovora na pitanje uz mogućnost priloga dokumenata 

http://www.logos-centar.com/

• Obriši – Brisanje pitanja 

Pri unosu odgovora na pitanje moguće je pitanje proglasiti kao javno čime pitanje i odgovor na 

isto postaje dostupno svim studentima na predmetu. 

 

3. Arhiva nastavnih materijala 

Odabirom opcije „Arhiva nastavnih materijala“ sa glavnog izbornika sistema, nastavnom 

osoblju su dostupni nastavni materijali svih predmeta sa fakulteta na kojem/ima je angažovan. 

Na ovom mjestu, materijale je moguće pregledati i preuzeti. 

